
             Svim medijima – dostavlja se                                                   
Regionalna konferencija o ulozi medija i civilnog društva na Zapadnom Balkanu
Sarajevo, 18. novembar 2011. -- Transparency International Bosne i Hercegovine (TI BiH), u saradnji sa Civil Rights Defenders, organizuje dvodnevnu regionalnu konferenciju pod nazivom «Uloga civilnog društva, građana i medija na Zapadnom Balkanu: Izazovi kao prilika».

Dvadeset godina od dešavanja u Istočnoj Evropi, koja su nepovratno promijenila cijeli kontinent, bio je period u kojem su se civilno društvo, građanski aktivizam i mediji razvijali i pokušavali zauzeti mjesto koje im u razvijenim demokratijama prirodno pripada. Njihov razvojni put na Zapadnom Balkanu bio je utoliko teži jer je vodio kroz burne godine dramatičnih oružanih sukoba, zločina međuetničke netrpeljivosti i sjedinjenju država sa organizovanim kriminalom.

Doprinos organizacija civilnog društva, aktivnih građana i slobodnih medija normalizaciji stanja na Zapadnom Balkanu bio je neprocjenjiv, vrlo često iziskujući veliku ličnu hrabrost i odricanje. Iako promijenjene, okolnosti nakon dvadeset godina u zemljama Zapadnog Balkana potrebu za snažnim civilnim društvom i slobodnim medijima ne čine ništa manjom. Njihov doprinos bitno će odrediti dalji napredak i reforme u zemljama Zapadnog Balkana, a u cilju suprotstavljanja korupciji i organizovanom kriminalu, te zaštite ljudskih prava, pomirenja i jačanja regionalne saradnje.

Brojne prepreke i prijetnje njihovom djelovanju i dalje su veoma prisutne-  od političkih pritisaka i prijetnji, do otvorenog ugrožavanja fizičkog integriteta novinara i aktivista. Kako osigurati nezavisnost organizacija civilnog društva, građana i medija, njihov uticaj na donosioce odluka, uz istovremeno osiguravanje sigurnog okruženja u kojem djeluju, kao i korištenje kapaciteta koje nude nove tehnologije, pitanja su na koja će pokušati dati odgovore ugledni novinari, aktivisti i predstavnici NVO iz zemalja Zapadnog Balkana. 

Konferencijom će biti obuhvaćena 4 panela, odnosno tematske cjeline:
· Odgovorna i transparentna vlast: Uloga civilnog društva i građana“;

· „Mediji na Zapadnom Balkanu: Između uslovne slobode i bezuslovne odgovornosti“;

· „Ko štiti zaštitnike (ljudskih prava i sloboda, medijskih sloboda i slobode govora, javnog interesa)“;

· „Online aktivizam – budućnost je počela“

Konferencija će se održati 22. i 23.11.2011. u hotelu „Evropa“ u Sarajevu i biće otvorena za predstavnike medija. U prilogu se nalazi dnevni red konferencije

